
 

 

 

ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ 
 

ᓂᕈᐊᕐᓂᕐᒧᑦ ᐊᐅᓚᓂᐅᒋᐊᓕᒃ ᓂᕈᐊᕋᑦᓴᓄᑦ 
ELECTIONS CODE OF CONDUCT FOR CANDIDATES 

 

ᐊᖏᖅᑕᐅᔪᖅ ᑲᑎᒪᒋᐊᖅᓯᒪᔪᓄᑦ  2003 

ᑭᖑᓪᓕᖅᐹᒥ ᐋᖅᑭᒋᐊᖅᑕᐅᔪᑦ ᓅᕙᐃᕝᕙ 2009 

 

I. ᐊᑦᑐᐊᔭᐅᔪᑦ ᐊᐅᓚᓂᐅᔪᓄᑦ 
 

ᒪᓕᒐᕐᓄᑦ ᐊᐅᓚᓂᐅᒋᐊᓖᑦ ᓂᕈᐊᕋᑦᓴᓄᑦ (‘ᐊᐅᓚᓂᐅᔪᑦ”) ᐊᑦᑐᐊᔪᑦ ᓂᕈᐊᕋᑦᓴᓄᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ 

ᓂᕈᐊᕐᓂᖓᓐᓄᑦ, ᐊᒻᒪᓗ ᓇᓗᓇᐃᖅᑕᐅᓯᒪᑉᐸᑦ, ᑭᒡᒐᖅᑐᖅᑎᖏᓐᓄᑦ ᐃᑲᔪᖅᑎᖏᓐᓄᓪᓗ.  

 
II. ᑐᓐᖓᕕᐅᔪᑦ ᐊᐅᓚᓂᐅᔪᓄᑦ 
 

1. ᑲᔪᓯᒍᓐᓇᕐᓂᖓ ᓂᕈᐊᕋᑦᓴᐅᑉ ᓂᕈᐊᖅᑕᐅᔫᑉ ᐃᓱᒪᖅᓱᓇᖅᑐᒃᑯᑦ ᓂᕈᐊᕐᓂᒃᑯᑦ ᑐᓐᖓᕕᖃᖅᑐᖅ ᐅᑯᓇᓐᖓᑦ:  

 

(a) ᑐᓴᐅᒪᑎᑕᐅᓂᒃᑯᑦ ᓂᕈᐊᕋᑦᓴᐅᕐᓂᕐᒧᑦ ᐊᐅᓚᓂᐅᔪᖅ ᓂᕈᐊᕋᑦᓴᐅᓂᕐᒧᑦ ᐊᑐᐊᒐᖅᑎᒍᑦ 

ᐱᔪᓐᓇᕐᓂᖏᑎᒍᓪᓗ ᓂᕈᐊᕋᑦᓴᐃᑦ, ᓂᕈᐊᖅᑐᑦ ᑐᓴᐅᒪᑦᓯᐊᕐᓗᑎᒃ ᓂᕈᐊᕈᓐᓇᕆᐊᓖᑦ; ᐊᒻᒪᓗ  

 

(b) ᓂᕈᐊᖅᑏᑦ ᐃᓱᒪᖅᓱᕐᓗᑎᒃ ᓂᕈᐊᕈᓐᓇᕆᐊᓖᑦ, ᐅᓚᕕᑕᐅᓐᖏᓪᓗᑎᒃ, ᓯᕘᕋᓂᖃᓐᖏᓪᓗᑎᒃ, 

ᑎᓕᐅᖅᑕᐅᒋᐊᖃᓐᖏᑦᑐᑦ, ᓯᓚᐃᕐᕆᔭᐅᒋᐊᖃᕋᑎᓪᓗ.  

 

2. ᓂᕈᐊᕋᑦᓴᓕᒫᑦ ᐱᓯᐊᕐᓂᖃᕆᐊᓖᑦ ᒪᓕᓪᓗᑎᒃ ᐊᐅᓚᓂᐅᒋᐊᓕᓐᓂᒃ ᐃᒪᐃᖁᓪᓗᒍ:   

 

 (a) ᐅᑯᐊ ᑐᓐᖓᕕᐅᔪᑦ ᑲᔪᓯᑎᑕᐅᓂᐊᖅᑐᑦ; 

 

(b) ᓂᕈᐊᕐᓂᐅᔪᖅ ᐃᓕᑕᕆᔭᐅᓂᐊᖅᑐᖅ ᑕᑯᑦᓴᐅᑎᑦᓯᓂᐅᒋᐊᖓ ᐃᓱᒪᖅᓱᕐᓂᖏᓐᓂᒃ ᓂᕈᐊᖅᑏᑦ; 

ᐊᒻᒪᓗ  

 

 (c) ᐃᓱᒪᖅᓲᑕᐅᔪᖅ ᓈᓚᑦᑕᐅᓂᐊᖅᑐᖅ ᐃᓘᓐᓇᖏᓐᓄᑦ ᓂᕈᐊᖅᑎᓄᑦ.  

 

3. ᓇᐅᑐᐃᓐᓇᕐᒧᑦ ᐊᑦᑐᐊᔪᒧᑦ ᓂᕈᐊᕐᓂᕐᒧᑦ ᐊᐅᓚᓂᐅᔪᒧᑦ, ᓂᕈᐊᕋᓴᖅ ᐱᐅᓯᖃᕐᓂᐊᖅᑐᖅ ᒪᓕᓪᓗᑎᒃ 

ᐱᔭᕆᐊᓕᓐᓂᒃ ᓇᓗᓇᐃᔭᖅᑕᐅᓯᒪᔪᓂᒃ ᐊᑖᓂ.  

 

III. ᒪᓕᓐᓂᖅ ᐊᐅᓚᓂᐅᒋᐊᓕᓐᓂᒃ 
 

ᓂᕈᐊᕋᑦᓴᖅ 

  

(a) ᐱᕕᓕᒫᕐᒥᒍᑦ ᖃᐅᔨᓴᑦᓯᐊᕐᓂᐊᖅᑐᖅ ᒪᓕᑦᓯᐊᕐᓂᕐᒥᒃ ᐊᐅᓚᓂᕆᒋᐊᓕᖏᓐᓂᒃ ᓂᕈᐊᕋᑦᓴᐅᑉ, 

ᓂᕈᐊᕋᑦᓴᐅᓂᕐᒧᑦ ᐃᖅᑲᓇᐃᔭᖏᑎᓪᓗ, ᐃᑲᔪᖅᓯᔨᖏᓪᓗ.  

(b) ᓱᓕᓐᖏᑦᑐᓂᒃ, ᒥᑦᓯᖃᓐᖏᑦᑐᓂᒃ, ᐅᓚᕕᓐᓂᐅᔪᓂᓪᓘᓐᓃᑦ ᐅᓐᓂᕐᓗᓐᓂᐅᔪᓂᒃ ᐊᐅᓚᓂᐅᖏᑦᑕ 

ᒥᑦᓵᓄᑦ ᓂᕈᐊᕋᑦᓴᐅᖃᑎᖏᑦᑕ;   

 

IV. ᒪᓕᓐᓂᖅ ᒪᓕᒐᕐᒥᒃ 
 

4.1 ᓂᕈᐊᕋᑦᓴᖅ ᒪᓕᒋᐊᓕᒃ ᐃᓘᓐᓇᖏᓐᓂᒃ ᐊᑦᑐᐊᔪᓂᒃ ᒪᓕᒐᕐᓂᒃ ᐊᒻᒪᓗ ᐃᓘᓐᓇᖏᓐᓂᒃ ᓄᓇᕗᑦ ᑐᓐᖓᕕᒃᑯᑦ 

ᑎᒥᖓᑦᑕ ᒪᓕᒐᖏᓐᓂᒃ ᐊᒻᒪᓗ ᐊᑐᐊᒐᕐᓂᒃ ᐊᐅᓚᑦᓯᔪᓂᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᓂᕈᐊᕐᓂᖏᓐᓂᒃ.  

 

V. ᓂᕈᐊᕋᑦᓴᐃᑦ ᑭᒡᒐᖅᑐᖅᑎᖏᑦᑕ ᐊᐅᓚᑕᐅᓂᖏᑦ 
 

1. ᓂᕈᐊᕋᑦᓴᖅ ᐃᒪᐃᑦᓴᕆᐊᓕᒃ: 

 

(a) ᐃᑉᐱᒍᓱᑦᓯᐊᕐᓗᓂ ᐱᔪᓐᓇᐅᑎᖏᓐᓂᒃ ᐃᓱᒪᖅᓱᕐᓂᖏᓐᓂᓪᓗ ᓂᕈᐊᕋᑦᓴᐅᖃᑎᖏᑦᑕ 

ᓂᕈᐊᕋᑦᓴᐅᓂᕐᒧᑦ ᓂᓪᓕᐊᒍᑎᖃᕐᓂᕐᒧᑦ, ᐊᒻᒪᓗ ᐃᓱᒪᐃᓐᓇᕿᓗᑎᒃ ᑐᓴᐅᒪᔭᐅᑎᑦᓯᓗᑎᒃ ᑕᖅᑲᐅᖓ 

ᐃᓱᒪᒋᔭᒥᓐᓂᒃ ᑐᓐᖓᕕᒋᔭᒥᓐᓄᓪᓗ; ᐊᒻᒪᓗ  

 

(b) ᐱᐅᓯᖃᕐᓗᓂ ᐅᐱᒍᓱᓐᓂᖃᑦᓯᐊᖅᑐᓂᒃ ᐱᔪᓐᓇᐅᑎᖏᓐᓂᒃ ᓂᕈᐊᕋᑦᓴᐅᖃᑎᒥ, ᐱᔪᓐᓇᐅᑎᖏᓐᓂᒃ 

ᐃᓄᐃᑦ, ᐊᒻᒪᓗ ᐱᔪᓐᓇᐅᑎᖏᓐᓂᒃ ᓄᓇᕗᒻᒥᐅᓕᒫᑦ.  

 

2. ᓂᕈᐊᕋᑦᓴᐅᔪᖅ ᐅᓚᕕᒋᐊᖃᓐᖏᑦᑐᖅ ᖃᓄᑐᐃᓐᓇᑦᓯᐊᖅ ᐊᓯᒥᓂᒃ ᓂᕈᐊᕋᑦᓴᐅᖃᑎᒥᓂᒃ, ᐊᒻᒪᓗ 

ᐅᓚᕕᑦᑎᑦᓯᒋᐊᖃᕐᒥᒐᓂ ᐃᑲᔪᖅᑎᒥᓂᒃ, ᐱᕕᓕᒫᒃᑯᑦ ᐃᑲᔪᖅᓯᔨᒥᓂᓪᓗ ᐱᔭᕆᐊᖃᓐᖏᑎᑕᐅᔪᓂᒃ ᐅᕙᓂ 

ᑎᑎᕋᖅᓯᒪᔪᓂ.  

 

VI. ᓂᕈᐊᕐᓂᕐᒧᑦ ᐊᐅᓚᓂᐅᔪᖅ 
 

ᓂᕈᐊᕋᑦᓴᐅᔪᖅ ᐱᓕᕆᖃᑎᖃᑦᓯᐊᕆᐊᓕᒃ ᓂᕈᐊᖅᑐᓕᕆᔨᓂᒃ ᐊᒻᒪᓗ ᓂᕈᐊᕐᓂᕐᒥᒃ ᕿᒥᕐᕈᔨᓂᒃ ᖃᔨᐅᓴᑦᓯᐊᕈᑎᒋᓗᒍ 

ᓴᐃᓕᓇᖅᑐᒥᒃ, ᐃᖏᕐᕋᑦᓯᐊᖅᑐᒥᒃ ᑕᒻᒪᐅᖅᑲᖏᑦᑐᓂᒃ ᓂᕈᐊᕐᓂᐅᔪᒥᒃ, ᐅᐱᒋᑦᓯᐊᕐᓗᒋᑦ ᓂᕈᐊᖅᑏᑦ ᐃᓱᒪᖅᓴᕐᓂᖏᑦ 

ᐱᔪᓐᓇᐅᑎᒥᓐᓂᒃ ᐊᑐᕐᓂᕐᒧᑦ ᓂᕈᐊᕐᓗᑎᒃ, ᐊᒻᒪᓗ ᐃᑉᐱᒍᓱᑦᓯᐊᕐᓗᑎᒃ ᑲᓐᖑᓇᖅᑑᒋᐊᖃᕐᓂᖏᓐᓂᒃ ᓂᕈᐊᕐᓂᖏᑦᑕ 

ᓂᕈᐊᖅᑏᑦ.  

 

VII. ᐊᖏᖅᓯᒪᓂᖅ ᖃᓄᐃᓕᖓᓂᖓᓂᒃ ᐃᓱᒪᖅᓱᖅᓱᑎᒃ ᓈᒻᒪᑦᑐᒃᑯᓪᓗ ᓂᕈᐊᕐᓂᔪᓂᒃ  
 

ᓂᕈᐊᕋᑦᓴᖅ ᐃᒪᐃᑦᓴᕆᐊᓕᒃ: 

 

(a) ᐊᖏᕐᓂᖅ ᓂᕈᐊᕐᓂᐅᑉ ᖃᓄᐃᓕᖓᓂᖓᓂᒃ ᓂᕈᐊᕐᓂᕐᒥᒃ ᐱᔪᓂᒃ ᓇᓗᓇᐃᖅᑕᐅᔪᓂᒃ ᓄᓇᕗᑦ 

ᑐᓐᖓᕕᒃᑯᑦ ᑎᒥᖓᑦᑕ ᓂᕈᐊᖅᑐᓕᕆᔨᒻᒪᕆᖓᓐᓄᑦ;  

 

(b) ᑐᓂᓯᓗᑎᒃ ᐅᓂᕐᓘᑕᐅᔪᓂᒃ ᑭᓯᐊᓂᑐᐊᖅ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ 

ᓂᕈᐊᖅᑐᓕᕆᔨᒻᒧᕆᖓᓐᓄᑦ ᒪᓕᓪᓗᑎᒃ ᑎᑎᕋᖅᓯᒪᔪᓂᒃ XIII ᐅᕙᓂ ᐊᑐᐊᒐᕐᒥ;  

 

(c) ᐊᖏᕐᓗᑎᒃ  ᒪᓕᓪᓗᑎᓪᓗ ᑭᖑᓪᓕᖅᐹᒥ ᐋᖅᑭᑦᑕᐅᔪᓂᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ 

ᓂᕈᐊᖅᑐᓕᕆᔨᒻᒪᕆᖓᓄᑦ, ᐊᑦᑐᐊᑐᐊᖅᐸᓪᓗ, ᓂᕈᐊᖅᑐᓕᕆᓂᕐᒧᑦ ᑲᒥᓯᓇᐅᑉ. 

 

VIII. ᓂᕈᐊᕋᑦᓴᒧᑦ ᐊᐅᓚᓂᐅᔪᖅ, ᐃᓗᓕᖏᓪᓗ ᓂᕈᐊᕋᑦᓴᐅᓂᕐᒨᖓᔪᑦ ᐅᖃᓕᒪᓂᐅᔪᓪᓗ  
 

ᓂᕈᐊᕋᑦᓴᖅ ᐃᒪᐃᑦᓴᕆᐊᓕᒃ: 

(a) ᐸᕐᓇᐃᕐᓗᓂ ᐊᐅᓚᓂᖃᕐᓗᓂᓗ ᓂᕈᐊᕋᑦᓴᐅᓂᕆᔭᒥᓂᒃ ᐱᐅᓯᖃᕐᓗᓂ ᑐᕌᖓᔪᒥᒃ 

ᐃᓄᑦᓯᐊᖑᓐᓂᒃᑯᑦ ᓴᐃᒪᓂᓕᒃᑯᓪᓗ ᓂᕈᐊᕋᑦᓴᐅᓇᐅᑎᓪᓗᒍ, ᓂᕈᐊᕐᓇᐅᑎᓪᓗᒍ, ᓈᓴᖅᑕᐅᑎᓪᓗᒋᑦ 

ᓂᕈᐊᕐᓂᐅᔪᑦ, ᐊᒻᒪᓗ ᓂᕈᐊᕐᓂᐅᑉ ᓯᕗᕐᖓᓂ; ᐊᒻᒪᓗ  

 

 (b) ᐱᐅᓯᖃᕐᓗᓂ ᒪᑭᒪᒍᓐᓇᑦᓯᐊᕐᓂᕐᒥᒃ ᐅᐱᒋᓂᕐᒥᓪᓗ. 

 

IX. ᓱᕋᑦᑎᖅᑕᐅᓂᖏᑦ ᓂᕈᐊᕋᑦᓴᐅᓂᕐᒨᖓᔪᑦ 
 

ᓂᕈᐊᕋᑦᓴᖅ ᐃᒪᐃᑦᓴᕆᐊᖃᓐᖏᑦᑐᖅ: 

 

(a) ᑎᓪᓕᒋᐊᖃᓐᖏᑦᑐᖅ, ᐊᓯᕈᐃᒋᐊᖃᓐᖏᖅᑐᖅ, ᓱᕋᑦᑎᕆᒋᐊᖃᓐᖏᑦᑐᕐᓘᓐᓃᑦ 

ᓂᕈᐊᕋᑦᓴᐅᓂᕐᒨᖓᔪᓂᒃ ᓂᕈᐊᕋᑦᓴᐅᖃᑎᖏᓐᓄᑦ; ᐅᕝᕙᓗ 

 

(b) ᐱᕕᖃᖅᑎᑦᓯᒋᐊᖃᓐᖏᑦᑐᖅ ᓂᕈᐊᕋᑦᓴᐅᓂᕐᒧᑦ ᐱᓕᕆᓂᐅᔪᓂᒃ, ᐱᕕᓕᒫᒃᑯᑦ, ᐃᑲᔪᖅᓯᔨᒥᓂᒃ 

ᓯᖁᒥᑦᓯᑎᑦᓯᑦᑕᐃᓕᓗᓂ ᑎᑎᕋᖅᑕᐅᓯᒪᔪᓂ ᐅᕙᓂ.  

 

X. ᑲᓐᖑᓱᑦᑎᑦᓯᓂᖅ  
 

ᑕᐃᒪᐃᑦᓴᕆᐊᖃᕐᓂᓂ ᒪᓕᓪᓗᒍ, ᓂᕈᐊᕋᑦᓴᐅᔪᖅ ᑎᓕᓯᓂᐊᖅᑐᖅ ᒪᓕᒋᐊᓕᓐᓂᒃ ᓇᓗᓇᐃᖅᓯᓗᓂ ᐃᑲᔪᖅᑎᒋᔭᒥᓄᑦ 

ᐃᑲᔪᖅᓯᔨᒥᓄᓪᓗ ᑲᓐᖑᓵᕆᒋᐊᖃᓐᖏᓐᓂᖏᓐᓂᒃ ᑭᓇᑐᐃᓐᓇᕐᒥᒃ ᖃᖓᓕᒫᑦᓯᐊᖅ.  

 

XI. ᐊᑐᓂᕐᓗᓐᓂᖅ ᐱᓂᒋᔭᕐᒥᒃ 
 

ᓂᕈᐊᕋᑦᓴᐅᔪᖅ ᐃᒪᐃᑦᓴᕆᐊᖃᓐᖏᑦᑐᖅ: 

 

(a) ᐊᑐᓂᕐᓗᒋᐊᖃᓐᖏᑦᑐᖅ ᐃᓂᒥᓂᒃ ᐱᔪᓐᓇᕐᓂᕆᔭᒥᓂᒃ, ᐊᑐᕈᓐᓇᖅᑕᒥᓂᒃ, ᐃᓇᑦᓯᓂᕐᒥᓪᓘᓐᓃᑦ 

ᓂᕈᐊᖅᑕᐅᒍᒪᓂᖅ ᐱᔾᔪᑎᒋᓪᓗᒍ, ᒪᓂᒪᑎᑦᓯᓗᓂ ᐊᐃᑦᑑᓯᐊᑦᓴᓂᒃ, ᓯᕘᕋᓵᕆᓂᕐᒥᖅ, ᐅᕝᕙᓗ 

ᖃᓄᑐᐃᓐᓇᑦᓯᐊᖅ ᐊᓯᐊᑎᒍᑦ; ᐅᕝᕙᓗ  

 

(b) ᐊᑐᓂᕐᓂᖅ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᐱᖁᑎᖏᓐᓂᒃ, ᓄᓇᕗᑦ ᑐᓐᖓᕕᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ, ᐅᕝᕙᓗ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ ᐊᑦᑐᐊᔪᓂᒃ ᓂᕈᐊᕋᑦᓴᐅᓂᖅ 

ᐱᔾᔪᑎᒋᓪᓗᒍ.  

 

XII. ᐊᐅᓚᓂᕐᓗᓐᓂᐅᔪᑦ 
 

ᓂᕈᐊᕋᑦᓴᖅ ᐃᒪᐃᑦᓴᕆᐊᖃᓐᖏᑦᑐᖅ: 

 

(a) ᐊᔪᐃᓐᓇᕆᐊᖃᓐᖏᑦᑐᖅ ᒪᓂᒪᑎᑦᓯᓗᓂᓘᓐᓃᑦ ᑮᓴᐅᔭᓂᒃ ᓱᓇᑐᐃᓐᓇᕐᓂᓪᓘᓐᓃᑦ 

ᐃᓇᑦᓯᔾᔪᑎᑦᓴᓂᒃ ᐃᓄᓐᓂᒃ ᓂᕈᐊᖅᑕᐅᒍᒪᓪᓗᓂ ᐅᕝᕙᓗ ᓂᕈᐊᖅᑕᐃᓕᖁᔨᓗᓂ;  

 

(b) ᐊᔪᐃᓐᓇᕆᐊᖃᓐᖏᑦᑐᖅ ᒪᓂᒪᑎᑦᓯᓗᓂᓘᓐᓃᑦ ᑮᓇᐅᔭᓂᒃ ᓱᓇᑐᐃᓐᓇᕐᓂᓪᓘᓐᓃᑦ 

ᐃᓇᑦᓯᔾᔪᑎᑦᓴᓂᒃ ᐃᓄᓐᓂᒃ ᓂᕈᐊᕋᑦᓴᐅᑎᑦᓯᑦᑕᐃᓕᒪᓂᕐᒧᑦ, ᐅᕝᕙᓗ ᓂᕈᐊᕋᑦᓴᐅᒍᓐᓃᑎᑦᓯᓂᕐᒧᑦ 

ᓂᕈᐊᕋᑦᓴᐅᖏᓐᓇᑎᑦᓯᓂᕐᒧᓪᓘᓐᓃᑦ.  

 

XIII. ᖃᓄᖅᑑᕈᑕᐅᓂᖏᑦ ᐊᖏᖃᑎᒌᓐᖏᓐᓂᐅᔪᑦ 
 

ᐊᖏᖃᑎᒌᓐᖏᓐᓂᖅᑕᖃᖅᐸᑦ ᐊᑐᕆᐊᖃᕐᓂᖓᓄᑦ ᐊᐅᓚᓂᐅᒋᐊᓖᑦ ᓇᓗᓇᐃᖅᑕᐅᓂᐊᖅᑐᖅ ᒪᓕᓪᓗᑎᒃ 

ᐊᐅᓚᓂᐅᒋᐊᓕᓐᓂᒃ ᓇᓗᓇᐃᖅᑕᐅᓯᒪᔪᓂᒃ ᑎᑎᕋᖅᓯᒪᔪᒥ 13 ᓂᕈᐊᕐᓂᕐᒧᑦ ᒪᓕᒐᕐᓂ ᐊᐅᓚᓂᐅᔪᓂᓗ.  

(ᑭᖑᓪᓕᖅᐹᒥ ᐋᖅᑭᒋᐊᖅᑕᐅᔪᑦ 2009) 


